
Umsðgn Sambands íslenskra framhaidsskólanema

Frumvarp til laga um breytingar á lögum um námsstyrki, nr.79/2003

Samband íslenskra framhaldsskólanema (SÍF) fagnar frumvarpi til íaga um breytingar á 
lögum um námsstyrki. SÍF fagnar því að unnið sé að auknu jafnræði til náms og að leitast 
sé við að standa við alþjóðlegar skuldbindingar.

í aílri vinnu hefur SÍF til hliðsjónar réttindayfirlýsingu framhaldsskólanema sem 
unnin var í samstarfi við Obessu, hagsmunasamtök framhaldsskólanema í Evrópu. I 
réttindayfírlýsingunni kemur skýrt fram að tryggja eigi að fjárhagslegar hindranir standi 
ekki í vegi fyrir því að einstaklingar geti stundað nám á framhaldsskólastigi. Aukinheldur 
kemur fram að aðgangur að hærra skólastigi ætti að vera opinn öilum þeim sem lokið 
hafa framhaldsskóla. Því fagnar SÍF frumvarpi þessu um lagarbreytingar þar sem við 
Iítum svo á að jöfnunarstyrkur fyrir framhaldskölanema, sem og háskólanema að 18 ára, 
aldri auki jafnræði til náms.

Einnig lítum við svo á að heimild til að veita námsstyrki til nemenda sem stunda 
framhaldsskólanám erlendis sem telst ekki sambæriíegt við nám sem boðið er upp á hér á 
Iandi stuðli að fjölbreyttum tækifærum til náms.

Að lokum tökum við því fagnandi að leitast sé við að framfylgja 
Flóttamannasamningi Sameinuðu þjóðanna eins og hann hefur verið túlkaður. SÍF lítur 
svo á að skólakerfið skuli sporna gegn mismunun í öllum sínum myndum og teljum við 
að liður í því sé að tryggja flóttamönnum eins góða aðstöðu og möguíegt er, þ.m.t. 
aðgang að menntun.

